REZIME RADA
Svako odstupanje kvaliteta vode od postavljenih zakonskih normi zahtijeva njeno prečišćavanje. Mogućnost i efikasnost prečišćavanja ovisi o vrsti prisutnog zagađenja, uspjehu primjenjene tehnologije, a cijena o vrsti i intenzitetu zagađenja i zahtjevanom kvalitetu efluenta.

Otpadne vode u kompleksu GIKIL-a, kontinuirano ili povremeno nastaju u svim proizvodnim pogonima. Bitno je naglasiti da kod većine tokova otpadnih voda dolazi do oscilacija kako po kvalitetu tako i po količinama, što je posljedica postojećih tehnoloških procesa u proizvodnim postrojenjima.

Pri kompleksu postoji, od ranije izgrađeni separatni kanalizacioni sistem za prikupljanje i odvodnju tehnoloških, sanitarno-fekalnih i površinskih otpadnih voda. Ukupne otpadne vode otvorenim kanalima ili cjevovodima ispuštaju se u glavni kolektor kojim se sve prikupljene otpadne vode ispuštaju u rijeku Spreču kao recipijent.

Za otpadne vode koje nastaju u Pogonu amonijum sulfata, i dio otpadnih voda koje nastaju u Pogonu kondenzacije koksnog plina, uglavnom otpadnim vodama koje sadrže značajnije koncentracije fenola, izgrađeno je i u funkciji je Postrojenje za prečišćavanje amonijačno – fenolnih otadnih voda. Postrojenje je koncipirano na biološkom procesu prečišćavanja u dva stepena, sa korištenjem povratnog adaptiranog mulja za biološku razgradnju fenola i amonijaka.

Osnovni cilj u ovom radu je bio da se utvrdi efikasnost rada postrojenja za prečišćavanje amonijačno – fenolnih otadnih voda te da se vidi da li biocenoza aktivnog mulja efikasno vrši prečišćavanje, odnosno razgradnju organske materije i da i ugljevi za koksovanje utiču na kvalitet efluenta. Praćenje i određivanje stepena prečišćavanja procesa bazirano je na prikazu rezultata ispitivanja kritičnih pokazatelja kvaliteta efluenta: suspendovanih materija, biohemijske potrošnje kisika, hemijske potrošnje kisika, utroška KmnO4, ukupnog amonijaka, fosfata, fenola, cijanida, rodanida i vodikova sulfida.

